
ஶ்ரீகோ³வர்த⁴நாஷ்டகம் 1

ப்ரத²மம் ஶ்ரீகோ³வர்த⁴நாஷ்டகம்
நம:ஶ்ரீகோ³வர்த⁴நாய ।
கோ³விந்தா³ஸ்யோத்தம்ஸித வம்ஶீக்வணிதோத்³ய-
ல்லாஸ்யோத்கண்டா²மத்தமயூரவ்ரஜவீத ।

ராதா⁴குண்டோ³த்துங்க³தரங்கா³ங்குரிதாங்க³
ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 1॥

யஸ்யோத்கர்ஷாத்³ விஸ்மிததீ⁴பி⁴ர்வ்ரஜதே³வீ
வ்ரு’ந்தை³ர்வர்ஷம் வணிதமாஸ்தே ஹரிதா³ஸ்யம் ।

சித்ரைர்யுஞ்ஜந ஸ த்³யுதிபுஞ்ஜைரகி²லாஶாம்
ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 2॥

விந்த³த்³பி⁴ர்யோ மந்தி³ரதாம் கந்த³ரவ்ரு’ந்தை:³
கந்தை³ஶ்சேந்தோ³ர்ப³ந்து⁴பி⁴ராநந்த³யதீஶம் ।

வைதூ³ர்யாபை⁴ர்நிர்ஜ²ரதோயைரபி ஸோऽயம்
ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 3॥

ஶஶ்வத்³விஶ்வாலங்கரணாலங்க்ரு’திமேத்⁴யை:
ப்ரேம்ணா தௌ⁴தைர்தா⁴துபி⁴ருத்³தீ³பிதஸாநோ ।

நித்யாக்ரந்த³த்கந்த³ர வேணுத்⁴வநிஹர்ஷாத்
ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 4॥

ப்ராஜ்யா ராஜிர்யஸ்ய விராஜத்யுபலாநாம்
க்ரு’ஷ்ணேநாஸௌ ஸந்ததமத்⁴யாஸிதமத்⁴யா ।

ஸோऽயம் ப³ந்து⁴ர்ப³ந்து⁴ரத⁴ர்மா ஸுரபா⁴ணாம்
ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 5॥

நிர்து⁴ந்வாந:ஸம்ஹ்ரு’திஹேதும் க⁴நவ்ரு’ந்த³ம்
ஜித்வா ஜபா⁴ராதிமஸம்பா⁴விதபா³த⁴ம் ।

ஸ்வாநாம் வைரம் ய: கில நிர்யாபிதவாந் ஸ:

ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 6॥
பி³ப்⁴ராணோ ய:ஶ்ரீபு⁴ஜத³ண்டோ³பரிப⁴ர்துஶ்-

ச²த்ரீபா⁴வம் நாம யதா²ர்த²ம் ஸ்வமகார்ஷீத் ।
க்ரு’ஷ்ணோபஜ்ஞம் யஸ்ய மக²ஸ்திஷ்ட²தி ஸோऽயம்

ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 7॥
கா³ந்த⁴ர்வாயா: கேலிகலாபா³ந்த⁴வ குஞ்ஜே

க்ஷுண்ணைஸ்தஸ்யா: கங்கணஹாரை: ப்ரயதாங்க³ ।
ராஸக்ரீடா³மண்டி³தயோபத்யகயாட்⁴ய

ப்ரத்யாஶாம் மே த்வம் குரு கோ³வர்த⁴ந பூர்ணாம் ॥ 8॥
அத்³ரோஶ்ரேணீஶேக²ர பத்³யாஷ்டகமேதத்

க்ரு’ஷ்ணாம்போ⁴த³ப்ரேஷ்ட² படே²த்³ யஸ்தவ தே³ஹீ ।
ப்ரேமாநந்த³ம் துந்தி³லயந் க்ஷிப்ரமமந்த³ம்

தம் ஹர்ஷேண ஸ்வீகுருதாம் தே ஹ்ரு’த³யேஶ:॥ 9॥
இதி ஶ்ரீரூபகோ³ஸ்வாமிவிரசிதஸ்தவமாலாயாம் மத்தமயூராக்²யம்

ப்ரத²மம் ஶ்ரீகோ³வர்த⁴நாஷ்டகம் ஸம்பூர்ணம் ।

